
				এই পাতাটির মুদ্রণ সংশোধন করা প্রয়োজন। 
ভীষ্ম • Rà S
দুৰ্য্যো। পিতামহ । যখন আপনি উপযুক্ত সেবক লাভ করেছেন, তখন আমাদের অনুমতি করুন, আমরা শিবিরে গিয়ে বিশ্রাম গ্ৰহণ করি।
ভীষ্ম। এস ভাই! আমি আনন্দে অনুমতি দিচ্ছি! পদতলে তুমি কে হে ? O
কর্ণ। যে প্ৰতিদিন আপনার নয়নপথে অতিথি হ’ত, আর আপনি যাকে সর্বদা দ্বেষ করতেন, আমি সেই রাধেয়।
ভীষ্ম। পদতলে নয়-তুমি একবার আমার হৃদয়ের কাছে এস। শোন কৰ্ণ, এইবার আমার অন্তরের কথা শোন। আমি তোমাকে কখন দ্বেষ করিনি। কুরুপাণ্ডবকে যেমন ভালবাসি, তোমাকেও সেইরূপ ভালবাসি। কেন ভালবাসি,-ভাইসব, কিয়ৎক্ষণের জন্য অন্তরালে• গমনু করা। (সকলের প্রস্থান ) কর্ণা ! डूनि द्रॊक्षे-नन्नाम न७-कूखैौननन्म ।
কর্ণ। পিতামহ-পিতামহ ! আপনি শরশয্যায়-অস্তগমন মুখে ঐন্দ্ৰজালিকের ন্যায় এ বিস্ময়কর মূৰ্ত্তির বিকাশে আমার মস্তিষ্ক বিচলিত ক’রবেন না। দুৰ্য্যোধনের সাহায্য ক’বুরার প্রতিজ্ঞায় আবদ্ধ। রক্ষা করুন। পিতামহ, আমাকে রক্ষা করুন।
ভীষ্ম। আরও শোন—এই ভূতলে তোমার সমকক্ষ একজনও নাই। জগতের শ্রেষ্ঠ বীরত্ব নিয়ে তুমি জন্মগ্রন্থা ক’রেছিলে। তোমার হৃদগত নারায়ণ তোমার পৈতৃক সম্পত্তি ; তোমার দানের তুলনা তুমি • কিন্তু এই অপূর্ব গুণসমষ্টি পেয়েও লঘুসঙ্গে তোমার প্রভা অৰ্দ্ধবিলুপ্ত হয়ে গেছে। জানি, তুমি দুৰ্য্যোধনের সঙ্গ পরিত্যাগ করতে পারবে না। তাই কুলভেদ ভয়ে আমি তোমাকে সময়ে সময়ে কটুবাক্য প্রয়োগ ক’বৃতুম। শুনে রাখ আদিত্য-নন্দন! কেশব ধনঞ্জয়ের ন্যায় আমি তোমাকেও অন্তরে শ্রদ্ধা করি। কর্ণ। এর চেয়ে যে আপনার তিরস্কার ভাল ছিল পিতামহ । এ মধুর বাক্যে আমার বক্ষে আপনি শেল বিধছেন কেন ? মহাত্মন! আমি যতদিন বেঁচে থাকুব, ততদিন মনে রাখব, আপনার কঠোর বাকঁ্যে * মতন আত্মহারা হয়ে অস্ত্ৰত্যাগ ক’রে, আমিই আপনাকে হত্যা ক’রেছি। নইলে ভোগবতীর জল এনে তৃতীয় পাণ্ডবকে আজ। আপনার তর্পণ ক’রতে হ’ত না । ,
ভীষ্ম। যাও ভাই। যখন কিছুতেই তুমি অর্জনের সঙ্গে যুদ্ধ ক’বৃতে নিরন্ত হবে না, তখন তোমাকে বলি, অহঙ্কার ত্যাগ করে শুধু বীরতা অবলম্বন ক’রে যুদ্ধ করা। তোমার মঙ্গল হ’ক । ( কর্ণের প্রস্থান)

